Proposisyon

Badyet ng Estado. Kuwenta sa Pagpapatatag ng Badyet.

Pambatasang Susog sa Saligang-Batas.

Opisyal na Titulo at Buod

Inihanda ng Pangkalahatang Abugado

Badyet ng Estado. Kuwenta sa Pagpapatatag ng Badyet. Pambatasang Susog sa Saligang-Batas.
Nag-aatas ng taunang paglipat ng 1.5% ng mga kita ng pangkalahatang pondo patungo sa kuwenta sa pagpapatatag ng

badyet.

*  Nag-aatas ng karagdagang paglipat ng mga kita ng buwis sa personal na pakinabang sa kapital na humihigit sa 8% ng mga
kita ng pangkalahatang pondo patungo sa kuwenta sa pagpapatatag ng badyet at, sa ilalim ng mga partikular na kondisyon,

isang nakalaang reserbang pondo ng K-14 na paaralan.

*  Nag-aatas na ang kalahati ng mga kita ng kuwenta sa pagpapatatag ng badyet ay gamitin upang bayaran ang mga utang ng

estado at hindi pinopondohang mga liabilidad.

*  Nagpapahintulot ng limitadong paggamit ng mga pondo kung may emerhensiya o kung may kakulangan sa badyet ng estado.

*  Naglalagay ng hangganan sa kuwenta sa pagpapatatag ng badyet sa 10% ng mga kita ng pangkalahatang pondo, dinadala ang

natitira sa impra-istruktura.

Buod ng Tantiya ng Pambatasang Manunuri sa Netong Epekto sa Pananalapi ng Estado at Lokal na Pamahalaan:
*  Angilang kasalukuyang mga utang ng estado ay mababayaran nang mas mabilis, magreresulta sa mga pangmatagalang

matititipid para sa estado.

*  Mga pagbabago sa antas ng mga reserba sa badyet ng estado, na magiging depende sa ekonomiya at mga desisyon sa

hinaharap ng Gobernador at ng Lehislatura.

*  Ang mga reserbang pinananatili ng ilang mga distrito ng paaralan ay magiging mas maliit.

Mga Pangwakas na Boto ng Lehislatura sa ACAx2 1 (Proposisyon 2)
(Res. Kahanata 1, Mga Batas ng 2013-14, Ika-2 Hindi Pangkaraniwang Sesyon.)

Senado:

Mga Oo 36

Mga Hindi 0

Asembleya:

Mga Oo 78

Mga Hindi 0

Pagsusuri ng Pambatasang Manunuri

Pangkalahatang-tanaw

Ang Proposisyon 2 ay nagsususog sa Saligang-batas ng Estado
upang tapusin ang mga kasalukuyang tuntunin para sa isang reserba
ng badyet ng estado—ang Kuwenta ng Pagpapatatag sa Badyet
(BSA)—at palitan ang mga ito ng mga bagong tuntunin. Ang mga
bagong tuntunin ay magbabago sa paraan na nagbabayad ang estado
sa utang at nag-iipon ng pera sa mga reserba. Bilang karagdagan,
kung pumasa ang Proposisyon 2, ang isang bagong batas ng estado ay
magkakabisa na nagtatatag ng pinakamalaking mga reserba sa badyet
na maitatago ng mga distrito ng paaralan sa lokal na antas sa ilang
mga taon sa hinaharap. Panghuli, ang proposisyon ay naglalagay sa
Saligang-batas ng kasalukuyang iniaatas para sa mga tauhan sa badyet
ng Gobernador upang tantiyahin ang mga kita at paggasta ng
Pangkalahatang Pondo ng estado sa hinaharap. Ang Pigura 1 ay
nagsasabuod ng mga pangunahing pagbabago na mangyayari kung
aprobahan ng mga botante ang Proposisyon 2.

Batayan

Badyet at mga Reserba ng Estado

Badyet ng Estado. Sa taong ito, ang estado ay nagpaplanong
gastahin ang halos $110 bilyon mula sa pangunahing kuwenta nito,

ang Pangkalahatang Pondo. Mga kalahati ng paggastang ito ay para
sa edukasyon—unang-una para sa mga paaralan at mga kolehiyo ng
komunidad pero para rin sa mga pampublikong unibersidad.
Karamihan ng mga natitira ay para sa mga programa sa kalusugan,
mga serbisyong panlipunan, at hustisyang pangkrimen.

Ang Ekonomiya ay Nakakaapekto sa Badyet ng Estado. Ang
Pigura 2 ay nagpapakita ng mga kita ng estado mula sa buwis sa
personal na kita—ang pinakamalaking pinagkukunan ng kita ng
estado. Gaya ng ipinakikita sa pigura, kapag ang ekonomiya ay
masama, ang mga kita sa buwis ay bumababa. Kapag ang ekonomiya
ay bumubuti, ang mga kitang ito sa buwis ay tumataas. Dahil ang
mga kita sa buwis at ang mga reserba ang nagpapasiya kung magkano
ang magagasta ng estado, ang Lehislatura ay madalas na dapat
gumawa ng mga aksiyon sa masasamang taong pangkabuhayan
upang balansehin ang badyet. Sa mga aksiyong ito ay kabilang ang
mga pagbawas sa paggasta at mga pagtaas sa buwis.

Mga Reserba para sa "Tag-ulan". Ang mga pamahalaan ay
gumagamit ng mga reserba sa badyet upang mag-ipon ng pera kapag
ang ekonomiya ay gumaganap nang mahusay. Ito ay
nangangahulugan na ang pera ay iniipon sa halip na ginagasta sa mga
pampublikong programa sa mga panahong ito. Kapag ang
ekonomiya ay sumasama at ang kanilang mga kita ay bumababa,
ginagamit ng mga pamahalaan ang perang naipon nila upang

bawasan ang halaga ng mga pagbawas sa paggasta, mga pagtaas sa ang BSA. Sa kasalukuyan, ang Proposisyon 58 ay nag-aatas sa
buwis, at ibang mga aksiyon na kailangan upang balansehin ang Gobernador na magpasiya tau-taon kung hahayaan ang 3 porsiyento

kanilang mga badyet. Sa ibang mga salita, kung ang pamahalaan ay ng mga kita ng Pangkalahatang Pondo na pumunta sa reserba ng
nakaipon ng mas marami sa mga reserba kapag ang ekonomiya ay BSA. Sa ngayon, 3 porsiyento ng mga kita ng Pangkalahatang Pondo

gumaganap nang mahusay, ito ay gumagasta ng mas kaunti sa ay kapantay ng mas malaki nang kaunti sa $3 bilyon. Sa ilalim ng

panahong iyon at mas marami ang perang ginagasta kapag ang Proposisyon 58, ang 3 porsiyentong ito ang "basikong" halaga na

ckonomiya ay mahina. ilalagay sa BSA bawat taon. Sa anumang taon, ang Gobernador ay
Proposisyon 58 ng 2004. Ang estado ay nagkaroon na ng mga makakapili na bawasan ang basikong halaga at maglagay ng mas

kuwenta ng reserba sa maraming taon. Noong 2004, ipinasa ng mga ~ maliit o wala sa BSA. Sa ilalim ng Proposisyon 58, ang mga halagang
botante ang Proposisyon 58 upang lumikha ng isang bagong reserba,  ito ay patuloy na pupunta sa BSA bawat taon hanggang ang balanse

Pigura 1

Buod ng mga Pangunahing Paghabago na Mangyayari Kung Pumasa ang
Proposisyon 2

Mga Utang ng Estado

¢ Nag-aatas sa estado na gastahin ang pinakamaliit na halaga bawat taon upang bayaran ang mga
tinukoy na utang.?

Mga Reserba ng Estado

e Nagbabago ng halaga na pumupunta sa isang kuwenta ng reserba ng badyet ng estado (kilala
bilang ang Kuwenta ng Pagpapatatag sa Badyet, o BSA).?

e Nagtataas ng pinakamalaking sukat ng BSA.

e Nagbabago ng mga tuntunin kung kailan maaaring maglagay ang estado ng mas kaunting pera
sa BSA.

e Nagbabago ng mga tuntunin sa paglalabas ng pera mula sa BSA.

Mga Reserba ng Paaralan

e Lumilikha ng reserba ng estado para sa mga paaralan at mga kolehiyo ng komunidad.

¢ Nagtatatag ng pinakamalaking mga reserba na maaaring panatilihin ng mga distrito ng paaralan
sa lokal na antas sa ilang mga taon sa hinaharap.

a Pagkaraan ng 15 taon, ang paggasta para sa utang sa ilalim ng Proposisyon 2 ay magiging opsiyonal. Ang mga
halagang sa ibang paraan ay dapat na nagasta na sa mga tinukoy na utang ay ilalagay sa BSA.

b Ang pagbabagong ito ay magreresulta mula sa isang kaugnay na batas ng estado na magkakabisa kung pumasa ang
Proposisyon 2.

Pigura 2
Ang mga Kita sa Buwis sa Personal na Kita ay Bumahaha Kapag ang Ekonomiya ay Masama

Pangkalahatang Pondo (Sa mga Bilyon)
$70 -
65 -
60 -
55 -
50 -
45 -

40 4
2001 2007-2009

35 . Resesyon Resesyon

1996-97 2000-01 2004-05 2008-09 2012-13

Tala: Iniakma sa implasyon. Nagpapakita ng mga tantiya sa plano sa badyet sa 2014-15 ng estado.

ay umabot sa isang inaasintang pinakamalaki, na kasalukuyang
kapantay ng $8 bilyon. (Dahil doon, mangangailangan ng tatlong
taon ng basikong halaga na pupunta sa kuwenta para maaabot ng
BSA ang pinakamataas na antas nito.)

Ang estado ay makakakuha ng pera mula sa BSA sa pamamagitan
ng boto ng mayoriya ng Lehislatura. Sa ngayon, walang limitasyon sa
kung magkano ang mailalabas ng estado mula sa BSA sa isang taon.

Mga epekto ng Resesyon sa mga Reserba ng Estado. Ang
pinakamasamang paghinang pangkabuhayan mula noong mga taong
1930 ay nagsimula noong 2007, nagresulta sa isang malubhang
resesyon. Sa ilang mga taon, ang estado ay may malalaking problema
sa badyet at gumawa ng maraming aksiyon upang balansehin ang
badyet. Dahil sa mga problemang ito sa badyet, ang mga gobernador
ng California ay nagpasiyang huwag maglagay na pera sa BSA. Ang
California ay maraming taon nang walang mga reserba sa badyet. Sa
taong ito, sa kauna-unahang pagkakataon mula noong resesyon, ang
Gobernador ay nagpasiyang maglagay ng pera sa BSA.

Mga Buwis sa mga Pakinabang sa Kapital. Bilang bahagi ng
buwis sa personal na kita, ang estado ay nagbubuwis sa "mga
pakinabang sa kapital." Ang ang pakinabang sa kapital ay mga
tubong kinita kapag ang mga tao ay nagbenta ng mga sapi at ibang
mga uri ng ari-arian. Ang Pigura 3 ay nagpapakita ng mga kita sa
buwis sa personal na kita na nasingil ng estado sa mga pakinabang sa
kapital. Dahil ang mga presyo ng sapi at ang mga halaga ng ari-arian
ay nagbabago nang malaki sa bawat taon, ang mga kita sa buwis sa

mga pakinabang sa puhunan ay nag-iiba nang malaki.

Mga Reserba ng Paaralan

Ang Paggasta ng Estado sa mga Paaralan at mga Kolebiyo ng
Komunidad. Ang mga naunang proposisyon na ipinasa ng mga

Ipinagpapatuloy

botante ay pangkaraniwang nag-aatas sa estado na magkaloob ng
pinakamaliit na taunang halaga para sa mga paaralan at kolehiyo ng
komunidad. Ang halagang ito ay madalas na lumalaki kasabay ng
ekonomiya at ng bilang ng mga estudyante. Sa karamihan ng mga
kaso, ang pera na nakukuha ng mga paaralan at kolehiyo ng
komunidad mula sa estado ay bumubuo ng malaking bahagi ng
kanilang kabuuang mga kita. Ito ay nangangahulugang ang desisyong
iyon na ginawa ng estado ay maaaring magkaroon ng malaking
epekto sa kanila. Ang estado ay walang reserba na partikular na
inuukol sa mga paaralan at mga kolehiyo ng komunidad.

Mga Reserba ng Lokal na Distrito ng Paaralan. Ang batas ng
estado ay nag-aatas sa mga distrito ng paaralan na magpanatili ng
pinakamaliit na mga reserba, bagaman maraming distrito ang
nagpapanatili ng mga reserba na mas malaki kaysa mga pinakamataas
na antas. Para sa karamihan ng mga distrito ng paaralan, ang
pinakamaliit na reserba ay umaabot ng mula sa 1 porsiyento
hanggang 5 porsiyento ng kanilang taunang badyet, depende sa sukat
nila. Ang mga distrito ng paaralan ay nag-iipon ng pera sa mga
reserba para sa iba't ibang dahilan, tulad ng pagbabayad para sa
malalaking paminsan-minsang gastos (tulad ng pagpapalit ng mga
aklat-aralin) at pagtugon sa kawalan ng katiyakan sa pagpopondo ng
estado sa hinaharap.

Mga Utang ng Estado

Ang mga utang ng estado ay may kabuuan na mga $300 bilyon. Sa
halagang ito ay kabilang ang utang para sa impra-istruktura, mga
gusali ng paaralan, at mga proyekto para sa baha at panustos na tubig.
Kabilang din dito ang mga sumusunod na utnag;

*  Pensiyon at mga Benepisyong Pangkalusugan ng
Retirado. Batay sa mga opisyal na tantiya, ang estado ay

Pigura 3

Ang mga Kita sa Buwis sa mga Pakinabang sa Kapital ay Naghabago Nang Malaki Bawat Taon

may utang na mga $150 bilyon para sa pensiyon at mga
benepisyong pangkalusugan ng retirado na inani na ng mga
pampublikong empleyado. Ang estado ay gumagasta na ng
maraming bilyong dolyar kada taon upang bayaran ang mga
gastos na ito, na kailangang bayaran nang buo sa susunod na
maraming dekada. Ang gastos upang bayaran ang mga
benepisyong ito ay pangkaraniwang magiging mas malaki
kung mas matagal na maghihintay ang estado na gawin ang
mga pagbabayad.

*  Mga Utang sa mga Lokal na Pamahbalaan at Ibang mga
Kuwenta ng Estado. Ang estado ay may utang na
maraming bilyong dolyar sa mga lokal na pamahalaan (tulad
ng mga distrito ng paaralan, county at lunsod) at ibang mga
kuwenta ng estado.

Mungkahi

Ang Proposisyon 2 ay nagsususog sa Saligang-batas ng Estado
upang baguhin ang mga gawain sa utang at reserba ng estado. Ag
Pigura 4 ay nagkukumpara ng mga batas ngayon sa mga
pangunahing pagbabago na gagawin kung pumasa ang
Proposisyon 2.

Mga Utang ng Estado

Nag-aatas ng Paggasta Upang Bayaran ang mga Kasalukuyang
Utang ng Estado. Ang Proposisyon 2 ay nag-aatas sa estado na
gumasta ng pinakamaliit na halaga bawat taon upang bayaran ang
(1) mga utang para sa pensiyon at mga benepisyong pangkalusugan
ng retirado at (2) mga tinukoy na utang sa mga lokal na pamahalaan
at ibang mga kuwenta ng estado. (Ang mga pondong ginagasta sa
pensiyon at mga gastos na pangkalusugan ng retirado ay dapat na
bilang karagdagan sa mga pagbabayad na iniaatas na sa ilalim ng
batas.) Sa partikular, sa susunod na 15 taon, ang proposisyon ay
mag-aatas sa estado na gumasta ng hindi kukulangin sa
0.75 porsiyento ng mga kita ng Pangkalahatang Pondo bawat taon
upang bayaran ang mga utang na ito. Sa ngayon, 0.75 porsiyento ng
mga kita ay kapantay ng mga $800 milyon—isang halagang lalaki sa
paglipas ng panahon.

Bilang karagdagan, kapag ang mga kita sa buwis ng estado mula sa
mga pakinabang sa kapital ay mas mataas kaysa pangkaraniwan, ang
Proposisyon 2 ay mag-aatas sa estado na gumasta ng ilan sa
mas-mataas-kaysa-pangkaraniwan na mga kitang ito sa mga utang ng
estado na ito. Sa pagitan ng 2001-02 at 2013-14, ang mga kita sa
buwis sa mga pakinabang sa kapital ay mas mataas kaysa
pangkaraniwang ito sa halos kalahati ng panahon. Ang kabuuang
halaga na gagastahin ng estado sa mga utang sa anumang taon ay
nagkakaiba nang malaki. Halimbawa, sa mga taon na mas mahina
ang mga kita sa buwis sa mga pakinabang sa kapital, ang estado ay
gagasta ng $800 milyon upang bayaran ang mga utang sa ilalim ng
proposisyong ito. Sa mga taon na may mas malakas na mga kita sa
buwis sa mga pakinabang sa kapital, ang kabuuang halaga ay
maaaring umabot ng $2 bilyon o mas malaki.

Ang mga pagbabayad na ito ng utang ay magiging opsiyonal
pagkaraan ng 15 taon. Kung ang Lehislatura ay pumiling hindi
gastahin ang mga halagang ito sa mga utang pagkaraan ng 15 taon,

Para sa buong teksto ng Proposisyon 2, tingnan ang pahina 64.

Ipinagpapatuloy

ang Proposisyon 2 ay nag-aatas na dalhin ang mga ito sa BSA ng
estado, gaya ng inilarawan sa ibaba.

Mga Reserba ng Estado

Nagbabago sa Basikong Halaga na Pumupunta sa BSA. Bawat
taon sa susunod na 15 taon, ang basikong halaga na pupunta sa BSA
ay magiging kapareho ng halagang dapat gastahin ng estado upang
bayaran ang utang, gaya ng inilarawan sa itaas. Sa partikular, ang
basikong halaga ay aabot ng mula sa mga $800 milyon (sa mga
dolyar ngayon) kapag ang mga kita mula sa buwis sa mga pakinabang
sa kapital ay mas mahina at hanggang $2 bilyon o mas malaki kapag
ang mga kita mula sa buwis sa mga pakinabang sa kapital ay mas
malakas. (Maaaring mangailangan ng dalawang taon pagkaraan ipasa
ng estado ang taunang badyet nito upang makakuha ng magandang
impormasyon tungkol sa aktuwal na antas ng mga kita sa buwis sa
mga pakinabang sa kapital. Sa ilalim ng Proposisyon 2, kailangang
tiyakin ng estado na ang mga deposito sa BSA ay nagpapakita ng
pinakahuling impormasyon sa mga pakinabang sa kapital.)

Ang Basikong Halaga ay Mababawasan sa Ilang mga
Kalagayan. Ang Proposisyon 2 ay nagbabago sa mga tuntunin na
nagpapahintulot sa estado na maglagay ng mas maliit kaysa basikong
halaga sa BSA. Sa partikular, ang estado ay maaaring maglagay ng
mas maliit kaysa basikong halaga sa BSA tangi kung ang Gobernador
ay tumawag ng isang "emerhensiya sa badyet." Ang Lehislatura ay
kailangang sumang-ayon na maglagay ng mas maliit na pera sa BSA.
Ang Gobernador ay tatawag lamang ng isang emerhensiya sa badyet
kung:

* Ang isang likas na kalamidad ay mangyari, tulad ng baha o
lindol.

*  Walang sapat na pera na makukuha upang mapanatili ng
paggasta ng Pangkalahatang Pondo sa pinakamataas na antas
ng nakalipas na tatlong taon (iniakma para sa mga
pagbabago sa populasyon ng estado at sa halaga ng
pamumuhay).

Nagbabago ng mga Tuntunin sa Paglalabas ng Pera Mula sa
BSA. Ang estado ay maaari pa ring maglabas ng pera mula sa BSA sa
pamamagitan ng isang boto ng mayoriya ng Lehislatura, pero ito ay
maaari lamang mangyari kapag ang Gobernador ay tumawag ng
isang emerhensiya sa badyet gaya ng inilarawan sa itaas. Ang
Proposisyon 2 ay naglilimita rin sa halaga na mailalabas ng estado
mula sa BSA. Sa partikular, ang estado ay maaari lamang maglabas ng
halagang kailangan para sa likas na kalamidad o upang panailihin
ang paggasta sa pinakamataas na antas ng nakalipas na tatlong taon—
iniakma para sa populasyon at halaga ng pamumuhay. Bilang
karagdagan, kung walang emerhensiya sa badyet sa sinundang taon,
ang estado ay maaaring maglabas ng hindi hihigit sa kalahati ng pera
sa BSA. Lahat ng pera ay maaaring ilabas mula sa BSA sa ikalawang
magkasunod na taon ng isang emerhensiya sa badyet.

Nagtataas ng Pinakamalaking Sukat ng BSA. Ang estado ay
maglalagay ng pera sa BSA hanggang ang kabuuan ay umabot ng
pinakamalaking halaga na mga 10 porsiyento ng mga kita ng
Pangkalahatang Pondo—na ngayon ay kapantay ng mga $11 bilyon.
Sa sandaling umabot ang pera sa BSA sa pinakamalaking halaga, ang
pera na sa ibang paraan ay pupunta sa BSA ay gagamitin upang
magtayo at magpanatili ng impra-istruktura.

Pigura 4

Pagkukumpara sa mga Batas Ngayon at mga Pangunahing Paghabago Kung Pumasa ang Proposisyon 2

Mga Utang ng Estado

Nag-aatas ng karagdagang
paggasta sa
kasalukuyang mga utang ng
estado bawat taon?

Mga Reserba ng Estado

Basikong halaga na pumupunta
sa Kuwenta ng Pagpapatatag
sa Badyet (BSA) bawat taon

Kailan makakapaglagay ang
estado ng mas maliit kaysa
basikong halaga sa BSA?

Magkano ang maaaring ilabas
ng estado mula sa BSA?

Pinamalaking sukat ng BSA

Mga Batas Ngayon

Wala.P

Mas malaki nang kaunti sa
$3 bilyon.

Kahit kailan na piliin ng Gobernador.

Anumang halagang makukuha.

$8 bilyon o 5 porsiyento ng
mga kita ng Pangkalahatang
Pondo, alinman ang mas malaki
(kasalukuyang $8 bilyon).

Mga Paghabagong Magagawa
Kung Pumasa ang Proposisyon 2

Pinakamalit na $800 milyon. Hanggang
$2 bilyon o higit kapag ang mga kita sa buwis
sa mga pakinabang sa kapital ay malakas.©

Pinakamalit na $800 milyon. Hanggang
$2 bilyon o higit kapag ang mga kita sa buwis
sa mga pakinabang sa kapital ay malakas.®

Tangi kung tumawag ang Gobernador ng isang
"emerhensiya sa badyet" at sumang-ayon ang
Lehislatura.

Hanggang sa halagang kailangan para sa
emerhensiya sa badyet. Hindi maaaring mas
malaki kaysa kalahati ng pera sa BSA kung
walang emerhensiya sa badyet sa naunang taon.

Mga 10 porsiyento ng mga kita ng
Pangkalahatang Pondo (kasalukuyang mga
$11 bilyon).

Mga Reserba ng Paaralan

Reserba ng estado para sa mga Wala.
paaralan at mga kolehiyo ng
komunidad

Limitasyon sa pinakamalaking Wala.

sukat ng mga reserba ng
distrito ng paaralan

utang sa mga lokal na pamahalaan at ibang mga kuwenta ng estado.

hindi na paiiralin simula sa badyet ng susunod na taon.

mga utang pagkaraan ng 15 taon ay ilalagay sa BSA.

Tala: Ang mga nakalistang dolyar na halaga ay sa mga dolyar ngayon.

@ Sa katawagang "mga utang ng estado" ay kabilang ang mga utang para sa pensiyon at mga benepisyong pangkalusugan ng retirado at tinukoy na mga

b Ang Proposisyon 58 (2004) ay nag-aatas na kalahati ng perang inilagay sa BSA ay gamitin upang bayaran ang partikular na mga bono ng estado nang
mas mabilis. Ang badyet ng taong ito ay inaasahang buong mababayaran ang natitira sa mga bonong iyon, nangangahulugang ang iniaatas na ito ay

C Pagkaraan ng 15 taon, ang paggasta sa utang sa ilalim ng Proposisyon 2 ay magiging opsiyonal. Ang mga halaga na sa ibang paraan ay gagastahin sa

d Ang Gobernador ay maaaring tumawag ng emerhensiya sa badyet para sa isang likas na kalamidad o upang panatilihin ang paggasta sa pinakamataas
na antas ng nakaraang tatlong taon—iniakma para sa populasyon at halaga ng pamumuhay.

Ang pera ay pupunta sa isang bagong reserba
ng estado para sa mga paaralan at kolehiyo ng
komunidad sa ilang mga taon kapag ang mga
kita sa mga pakinabang sa kapital ay malakas.

Nagtatatag ng pinakamalaking mga reserba

na maaaring panatilihin ng mga distrito ng
paaralan sa lokal na antas sa ilang mga taon sa
hinaharap.

Mga Reserba ng Paaralan

Lumililkha ng Reserba ng Estado para sa mga Paaralan. Kapag
ang mga kita sa buwis ng estado mula sa mga pakinabang sa kapital
ay mas mataas kaysa pangkaraniwan at may partikular na ibang mga
kondisyon na natugunan, ang ilang mga kita sa mga pakinabang sa
kapital ay pupunta sa isang bagong reserba ng estado para sa mga
paaralan na nilikha ng Proposisyon 2. Bago pumunta ang pera sa
reserbang ito, kailangang tiyakin ng estado na ang halagang ginagasta
sa mga paaralan at mga kolehiyo ng komunidad ay lumalaki kasabay
ng bilang ng mga estudyante at ng halaga ng pamumuhay. Maaaring

16 |

Pagsusuri

gastahin ng estado ang pera mula sa reserbang ito upang bawasan ang
epekto ng mahihirap na kalagayan sa badyet sa mga paaralan at mga
kolehiyo ng komunidad. Bagaman binabago ng Proposisyon 2 kung
kailan gagasta ng pera ang estado sa mga paaralan at kolehiyo ng
komunidad, ito ay hindi tuwirang nagbabago sa kabuuang halaga ng
paggasta ng estado para sa mga paaralan at kolehiyo ng komunidad sa
pangmatagalan.

Ang Bagong Batas ay Nagtatatag ng Pinakamalaki para sa mga
Reserba ng Distrito ng Paaralan. Kung proposisyong ito ay
pumasa, ang isang bagong batas na estado ay magkakabisa na
nagtatatag ng isang pinakamalaking halaga ng mga reserba na

maaaring panatilihin ng mga distrito ng paaralan sa lokal na antas.
(Ito ay hindi makakaapekto sa mga kolehiyo ng komunidad.) Para sa
karamihan ng mga distrito ng paaralan, ang pinakamalaking halaga
ng mga lokal na reserba sa ilalim ng bagong batas na ito ay nasa
pagitan ng 3 porsiyento at 10 porsiyento ng kanilang taunang badyet,
depende sa kanilang sukat. Itong bagong batas ay paiiralin lamang sa
isang taon pagkatapos ilagay ang pera sa reserba ng estado para sa
mga paaralang inilarawan sa itaas. (Ang pinakamaliit na mga iniaatas
na reserba ng distrito ng paaralan na naririto sa ilalim ng batas
ngayon ay paiiralin pa rin. Dahil doon, ang mga reserba ng distrito ay
kailangang nasa pagitan ng pinakamaliit at pinakamalaki sa mga
taong ito.) Ang mga opisyal sa edukasyon ng county ay maaaring
magpalibre sa mga distrito ng paaralan mula sa mga limitasyong ito
sa mga espesyal na kalagayan, kabilang ang kapag humaharap ang
mga distrito sa "hindi pangkaraniwang mga kalagayan sa
pananalapi.” Hindi katulad ng mga pagbabago sa saligang-batas na
magkakabisa kung pumasa ang Proposisyon 2, itong bagong batas sa
mga reserba sa lokal na distrito ng paaralan ay maaaring baguhin sa
hinaharap ng Lehislatura (nang walang boto ng mga tao).

Mga Epekto sa Pananalapi

Ang mga epekto sa pananalapi ng Proposisyon 2 ay depende sa
iba't ibang isinasaalang-alang. Kabilang dito ang mga pagpili na
gagawin ng Lehislatura, Gobernador, mga distrito ng paaralan, at
mga opisyal sa edukasyon ng county sa pagpapatupad ng
proposisyon. Marami sa mga epekto sa pananalapi na ito ng panukala
ay depende rin sa kung ano ang magiging kalagayan ng ekonomiya at

mga pakinabang sa kapital sa hinaharap.
Mga Utang ng Estado

Malamang ang Mas Mabilis na Pagbabayad ng mga
Kasalukuyang Utang ng Estato. Sa ilalim ng Proposisyon 2, ang
estado ay malamang na gumawa ng mga karagdagang pagbabayad
upang mabayaran ang mga kasalukuyang utang nang mas mabilis.
Ito ay nangangahulugan na magkakaroon ng mas kaunting pera para
sa ibang mga bagay sa badyet ng estado—kabilang ang pera para sa
mga pampublikong programa, impra-istruktura, at pagpapababa ng
mga buwis—sa hindi kukulangin sa susunod na 15 taon. Ang
pagbabayad sa mga kasalukuyang utang nang mas mabilis ay
magbababa sa kabuuang gastos sa mga utang na ito sa
pangmatagalan. Iro ay nangangahulugang ang estado ay makakagasta
ng mas kaunti sa mga utang nito sa mga dekada sa hinaharap,
papalayain ang pera para sa ibang mga bagay sa badyet ng estado sa
pangmatagalan.

Mga Reserba ng Estado

Epekto ng mga Bagong Tuntunin ng BSA sa Badyet ng Estado.
Kung ang Proposisyon 2 ay magiging dahilan upang ang mga
reserbang badyet ay magiging mas malaki o mas maliit sa
pangmatagalan ay depende sa (1) ekonomiya at mga kita sa buwis sa
mga pakinabang sa kapital at (2) mga desisyong ginagawa ng
Lehislatura at ng Gobernador sa pagpapatupad ng panukala. Sa ilang
mga kalagayan, halimbawa, maaaring gawin ng Proposisyon 2 na mas
mahirap maglabas ng pera mula sa mga reserba ng estado, at ito ay
maaaring humantong sa mga reserba na mas malaki sa paglipas ng
panahon. Sa ibang mga kalagayan, ang proposisyong ito ay
nagpapahintulot sa estado na maglagay sa BSA ng mas mababa kaysa

Para sa buong teksto ng Proposisyon 2, tingnan ang pahina 64.

Ipinagpapatuloy

3 porsiyento ng basikong halagang tinukoy sa batas ngayon. Kung
ang Proposisyon 2 ay magresulta sa mas maraming pera na inilalagay
sa BSA sa hinaharap, ito ay maaaring magbawas ng ilan sa "mga
pagtaas at pagbaba” ng paggasta ng estado na nangyari sa nakaraan.

Mga Reserba ng Paaralan

Mga Epekto ng Reserba ng Estado para sa mga Paaralan. Gaya
ng inilarawan sa unahan, may mga partikular na kondisyon na
kailangang tugunan bago makapunta ang pera sa reserba ng estado
para sa mga paaralan. Dahil sa mga kondisyong ito, ang pera ay hindi
malamang na pumunta sa reserba ng estado para sa mga paaralan sa
susunod na ilang mga taon. Sa hinaharap, ang pera ay pupunta
lamang sa reserbang ito paminsan-minsan—malamang sa mga taon
na ang ckonomiya ay napakaganda. Ang paggasta ng estado sa mga
paaralan at kolehiyo ng komunidad ay magiging mas mababa sa mga
taon na ang pera ay pumupunta sa reserba ng estado sa paaralan at
mas mataas sa mas huling mga taon kung kailan ang pera ay
inilalabas mula sa reserbang ito.

Mga Epekto sa mga Reserba at Paggasta ng Distrito ng
Paaralan. Gaya ng tinalakay sa itaas, ang pera ay hindi malamang na
pumunta sa reserba ng estado para sa mga paaralan sa susunod na
ilang mga taon. Sa sandaling pumunta ang pera sa reserbang ito, ang
isang bagong batas ay magtatatag ng isang pinakamalaking halaga ng
mga reserba na mapapanatili ng mga distrito ng paaralan sa lokal na
antas. Sa nakalipas, karamihan ng mga distrito ng paaralan ay
nagpanatili ng mga antas ng reserba na mas mataas kaysa mga
pinakamataas na antas na ito.

Kung pumasa ang Proposisyon 2, ang mga distrito ng paaralan ay
tutugon sa bagong batas na ito sa magkakaibang paraan. Ang ilang
mga disrito ay malamang na gumasta ng mas malaki sa bayad sa
guro, libro, at ibang mga gastos sa ilang mga taon pagkaraang ipasa
ang proposisyon upang dalhin ang kanilang mga reserba na mas
malapit sa mga pinakamataas na antas sa hinaharap. Ang ibang mga
distrito ay maaaring maghintay hanggang pagkatapos pumunta ang
pera sa reserba ng estado para sa mga paaralan at saka (1) gastahin
ang malalaking halaga nang magkakasabay upang dalhin ang mga
reserba sa mga pinakamataas na antas o (2) humingi ng mga
pagkalibre mula sa mga opisyal sa edukasyon ng county upang
panatilihin ang kanilang mga reserba na mas mataas kaysa mga
pinakamataas na antas.

Bilang resulta ng bagong batas na estado, ang ilang mga distrito ay
malamang na magkaroon ng mas maliit na mga reserba sa susunod
na panahon na ang ekonomiya ay masama. Ang mga distritong it ay
maaaring kailangang gumawa ng mas mahirap na mga desisyon
upang balansehin ang kanilang mga badyet sa panahong iyon. Kung
ang pera ay makukuha sa reserba ng estado para sa mga paaralan, ito
ay makakatulong sa mga distrito na makaiwas sa ilan sa mahihirap na
desisyong ito.

Bisitahin ang http://cal-access.sos.ca.gov para

sa mga detalye tungkol sa perang
iniambag sa lahanang ito.

